
  ज्ञानानन्दस्वभावी आत्मा है; उसकी अभेद प्रतीति-रूप अनुभव दशा वह आत्मा का धर्म है। 

अंक और अक्षर पढ़े बिना कोई हिसाब लिखे तो हिसाब नहीं होगा, लकीरें होंगी; उसीप्रकार 

आत्मा में आत्मप्रसिद्धि करनेवाला लक्षण जाने बिना आत्मा को नहीं जाना जा सकता। जिसे आत्म- 

स्वभाव का माहात्म्य नहीं है, वह बाह्य भाव को ही माहात्म्य देता है। कोई कहे कि--अमुक व्यक्ति 

सेवा, पूजा, भक्ति, दानादि बहुत करता है, किन्तु यह तो राग में रुकने की बात है। सेवा, पूजा, भक्ति, 

दानादि के भाव ज्ञानी के भी होते हैं, तथापि श्रद्धा में उनका आदर नहीं होता | इसलिये प्रथम सच्ची श्रद्धा 

करना चाहिये। नव पूर्व तक शास्त्र पढ़ा हो, त्याग में महात्रतों का दोषरहित पालन करता हो; किन्तु 

उससे क्या ? वह आत्मज्ञान का लक्षण नहीं है। रागादि मेरा कर्तव्य नहीं है, मेरा त्रैकालिक ज्ञानानन्द- 

स्वभाव है, मेरी शान्ति-शुद्धता मुझमें है, उसकी रुचि में जो खड़ा है, उसी को आत्मा कहते हैं। 

शुभाशुभभाव पराश्रय से होनेवाले मलिन भाव हैं, वे चैतन्य की जागृति से विरुद्ध हैं, 

आस्त्रव हैं, अशुचि हैं; दुःख का कारण हैं; उनके द्वारा आत्मा का धर्म नहीं होता; किन्तु उनसे रहित 

स्वाश्रित निर्मलस्वभाव से ही धर्म होता है, तीनों काल हित का यह एक ही उपाय है। जब तक इस 
सत्य नियम को स्वीकार नहीं करेगा, तब तक अनादिकालीन दुःख का अंत नहीं हो सकता। 

अज्ञानवश बाह्य संयोगों में अनुकूलता मानकर दुःख को ही सुख मानता है; वह तो 

जिसप्रकार किसी रोगी को वात-पित्त-कफ की तीत्र विषमता से उत्पन्न हर्ष-सन्निपात-त्रिदोष 

होता है, और उसके कारण वह खूब हँसता है, उसी के समान है; अथवा नशे में बेहोश होकर सुख 

माननेवाले के समान है । वे लोग बेहोश होने के कारण सुख की मिथ्या कल्पना करके हर्ष मानते हैं । 
Waal ENT अंतर में ध्रुवस्वभाव को दृष्टि में लेते ही अशुचिमय अनित्य और दुःखमय 

सर्व आस्त्रवों की रुचि दूर हो जाती है । चैतन्य की जागृति का नाश करनेवाली जो पर के ओर की 
वृत्ति उठती है, वह पुण्य-पापमय है--दुःखदाता ही है, वह मेरा स्वरूप नहीं है--ऐसे निर्णय 
द्वारा स्वसन्मुख होते ही अनादिकालीन विभावभावरूप आस्त्रव दूर हो जाता है। क्षणिक विकार 
मैं नहीं हूँ; मैं तो त्रेकालिक ज्ञातास्वभावी हूँ।--इसप्रकार भेदज्ञान होते ही आस्त्रव अनादि- 
प्रवाहरूप होने पर भी रुक जाते हैं । 

सूर्योदय हो और अंधकार न टले, ऐसा नहीं हो सकता; उसीप्रकार मैं संयोग तथा 

विकाररहित तथा उसके कर्ता-भोक्तापने से रहित हूँ, त्रिकाल ज्ञानानन्द हँ--ऐसी दृष्टि हुई कि उसी 
समय मिथ्यात्वरूपी भ्रम दूर हो जाता है; और उसके साथ उसके आवरणरूप जो निमित्त था, वह 

तुरन्त ही दूर हो जाता है । जिसप्रकार वृक्ष की जड़ कटने पर पत्ते कुछ ही समय में सूख ही जाते हैं, 

उसीप्रकार आत्मदृष्टि होने पर भ्रम दूर हो जाता है, और अनादिकालीन अज्ञान हट जाता है। 
--इसप्रकार संसार की जड़ कट जाने पर अल्पकाल में ही संसार का अंत होकर मोक्ष प्राप्त होता है | 

जिसप्रकार किसी करोड़पति सेठ के छह पुत्र हों और एक पुत्री हों; वे सब कहते हैं 

कि-हम करोड़पति हैं; उससमय किसीप्रकार का भेद उनमें नहीं करते । किन्तु ज्यों ही पुत्री की 

सगाई की कि--अमुक लड़का है, उसके साथ निश्चय किया है; तीन सौ रुपया माहवार वेतन है 

और तीस हजार का धनी है; वहाँ तुरन्त पुत्री की दृष्टि पलट जाती है कि--यह घर और यह सम्पत्ति 

मेरी नहीं है, मेश घर और वर तो वह है; उसीप्रकार जीव को भी भेद करने में देर नहीं लगती मैं 

अतीन्द्रिय ज्ञानस्वरूप आत्मा हूँ'---ऐसी प्रतीति करने पर तुरन्त यह भान आ जाता है 

कि-शरीरादि और पुण्य-पाप विकार मैं नहीं हूँ और उसी समय दृष्टि पलट जाती है । 

*द्रव्यदृष्टि, सो सम्यग्दृष्टि -यह वाक्य पढ़कर एक सज्जन पूछने लगे कि-- महाराज ! 

द्रव्य-पैसा--वाले सम्यग्दृष्टि होते हैं ?' तब उन्हें उत्तर दिया कि-- भाई ! अभी तुमने यह नहीं जाना 

कि सर्वज्ञ वीतराग परमेश्वर कौन हैं, उनके कहे हुए जीवादि छह द्रव्य कया हैं | जीव, पुद्गल, 

धर्मास्तिकाय, अधर्मास्तिकाय, आकाश और काल--यह छह द्रव्य हैं, जो अपने-अपने गुणों के 

समूहरूप से नित्य स्थायी रहकर नवीन-नवीन पर्यायरूप से प्रतिसमय बदलते रहते हैं | उनमें जीव 

द्रव्य संख्या से अनंतानंत हैं । पुण्य-पाप आखव हैं, वे अनात्मा हैं; उनसे रहित तज्रैकालिक चिदानन्द 

आत्पद्रव्य है, वही मेरा स्वरूप है--ऐसी दृष्टि करना, सो “द्रव्यदृष्टि ' है । दान-पुण्यादि बाह्य क्रिया 

से धर्म माने--मनाये या दूसरे से भला--बुरा होना बतलाये तो ऐसी बात को ज्ञानी बिलकुल नहीं 

मानते। सर्वभेद, विकार और संयोगों से भिन्न मैं त्रिकाल निर्विकारी ज्ञायकस्वभावी हूँ--ऐसी 

आत्मा दृष्टि होना, सो द्रव्यदृष्टि है। जो ऐसी अंतर्दृष्टि करे, उसे चौरासी के अवतारों का अंत आये 

बिना नहीं रहता । 

  

    

  

  

  

  
  

  

  

    चक्रवर्ती (छह खंड पृथ्वी के विजेता स्वामी ) की समस्त संपत्ति से भी जिसका मात्र 

एक समय भी विशेष मूल्यवान है, ऐसा इस मनुष्य देह और परमार्थ को अनुकूल ऐसा योग 

संप्राप्त होने पर यदि जन्म मरण से रहित ऐसा परमपद का ध्यान रखा नहीं तो इस मनुष्यत्व 

को अधिष्ठित ऐसे आत्मा को अनंत बार धिक्कार हो ! जिसने प्रमाद का जय किया, उन्होंने 

परमपद का जय किया। (श्री राजचन्द्रजी ) 

    

  

     



मई : १९६२ + २९: 

सोनगढ़ के खास समाचार 
सोनगढ़ (सौराष्ट्र) में सत्पुरुष पू० श्री कानजी स्वामी की छत्रछाया में ६३ फुट उन्नत भव्य 

मनोहर मानस्तंभ के जिनेन्द्र प्रतिष्ठा महोत्सव की १० वीं वार्षिक जयन्ती बहुत धूमधाम के साथ 

सप्त दिवसीय महोत्सव के साथ मनाई गई । मानस्तम्भ के चारों ओर बढ़िया मंच बाँधकर ऊपर चारों 

दिशाओं में विराजमान श्री सीमंधर भगवान का सहसख्रों कलशों से महा अभिषेक करने की सुन्दर 

व्यवस्था की गई थी। 

सुवर्ण चांदीमय कलशों द्वारा शुद्ध जल से अभिषेक हुये | सर्व प्रथम पू० श्री कानजी स्वामी 

ने अपने स्वहस्त से सुवर्ण कलश द्वारा बड़े भक्तिभाव से भगवान का अभिषेक किया, जयजयकार 

से आकाश गूँज रहा था । नौ साल के बाद आज इस अभिषेक का लाभ पाकर भक्तजनों के उल्लास- 

आनन्दका पार नहीं था । पूज्य बहिन श्री बहिन की भक्ति एवं उल्लास तो देखते ही बनता था | 

इस अवसर पर अजमेर की भजन मंडली के द्वारा जिनेन्द्र भक्ति का बहुत ठाठ था | जिसमें 

श्री मूलचन्दजी के नृत्य एवं श्री शांतिलालजी के गायन सबका आकर्षण रूप थे। 

Yo श्री कानजी स्वामी की अमृतमय अध्यात्म वाणी के द्वारा सबेरे मोक्षमार्गप्रकाशक के 

प्रवचन में जिनमार्ग में निश्चय-व्यवहार का स्वरूप कैसा है ? अज्ञानवश जीव उसका विपरीत 

अर्थ कैसे करते हैं, यह समझाया था, और समयसार जी के प्रवचन में सम्यग्दृष्टि को सप्त-भय 

रहितता, निःशंकित आदि गुण निरन्तर क्‍यों और कैसे होते हैं, इस बात पर उनका अनेक दृष्टान्त 

सहित शास्त्राधार से सुन्दर स्पष्टीकरण मुमुक्षु हृदय की वीणा के तार-तार को झंकृत कर देता था । 

चैत्र शुक्ला ११ को श्री १००८ भगवान श्री महावीर प्रभु की भव्य रथयात्रा निकाली गई । 

रथ चांदी की सुन्दर गंधकुटी सहित नया आया था, इसलिये भी विशेष उत्साह था। अजमेर की 

भजन मंडली के भजन व नृत्यों ने तो सारे शहर में धूम मचा दी थी ।हर रोज रात्रि के समय जिनेन्द्र- 
भक्ति का विशेष कार्यक्रम रहता था । दर्शकों की संख्या बहुत ज्यादा होने के जिनमंदिर से बाहर 

भक्ति का आयोजन करना पड़ा था। भक्ति के समय बड़े-बड़े श्रीमान्‌ व धीमान्‌ भी उत्साह में 

आकर नृत्य करने लगते थे । 

चैत्र शुक्ला १३ को भगवान श्री महावीर भगवान का जन्म कल्याणक दिवस होने के कारण 

तथा-पूज्य स्वामीजी ने महामांगलिक शुद्ध दिगम्बर जैन धर्म में परिवर्तन करके प्रगटरूप से जैन 

धर्म की घोषणा की, आत्मकल्याण का मार्ग बतलाने में, आप सच्चे उपकारी होने का महान 

पवित्रदिवस होने के कारण एक महान ऐतिहासिक एवं उत्सव के दिवस के रूप में मनाया गया। 

प्रात: प्रभात फेरी के बाद जिनेन्द्र पूजन, पू० स्वामी जी के प्रवचन के बाद भगवान श्री 

महावीरस्वामी की भव्य रथयात्रा प्रथम के अनुसार ठाठबाट से निकाली गई थी। बाहर से आगत 

TS Hl Ula में मानस्तम्भ प्रतिष्ठा महोत्सव की फिल्म भी दिखाई थी | 

उत्सव के समय खर्च के लिये हजारों रुपये की आमदनी संस्था को हुई । अभिषेक के लिये 

प्रथम सुवर्ण कलश ३००० ) में लिया गया था | उत्सव का लाभ लेने के लिये बहुत दूर-दूर से बहुत 

से भव्यगण १५०० की संख्या में आये थे। 

सब मुमुक्षुओं को श्री नवनीतभाई सी० जौहरी (बम्बई) श्री उग्रसेन जी बंडी (उदयपुर) 

की ओर से १-१ दिन का प्रीतिभोज था। 

इस उत्सव के अवसर पर श्री दि० जैन मुमुक्षु महामंडल की साधारण सभा का अधिवेशन 

भी हुआ। उसमें भाग लेने के लिए दूर दूर के मुमुश्षु मंडलों के प्रतिनिधि आये थे, और नवीन 

उत्साह के वातावरण में महामंडल का अधिवेशन हुआ | तीन वर्ष के लिये कार्यकारिणी का चुनाव 

हुआ। उसके प्रमुख श्री रामजीभाई माणेकचन्दजी दोशी, उपप्रमुख सेठ नवनीतलाल चुन्नीलाल 

जौहरी ने तथा श्री नेमीचन्दजी पाटनी (किशनगढ़-आगरा) वालों ने विशेष उत्साह के साथ भाग 

लेकर उक्त कार्यवाही को सफल बनाया | 

श्री नेमीचन्दजी पाटनी ( किशनगढ़-आगरा )-- 

इस उत्सव में खास आये थे । संस्था को आप द्वारा उपयोगी सूचना हमेशा मिलती रहती है । 

सेठ श्री नवनीतभाई सी ० जौहरी बम्बई -- 
मुमुक्षु मंडल की हर एक प्रवृत्ति में बड़े-उत्साह के साथ भाग लेते हैं; अपनी धर्मपत्नी 

सहित रोजाना शास्त्र प्रवचन में आते थे, सोनगढ़ भी समय-समय पर आते रहते हैं; तत्त्वज्ञान को 

अच्छी तरह समझकर ग्रहण करते हैं | उज्जैन में श्री स्वाध्याय मन्दिर का तथा ता० २०-४-६२ को 

बम्बई दादर में श्री दि० जैन मुमुक्षु मंडल के अंतर्गत बननेवाले श्री दि० जैन मन्दिर का तथा विशाल 

समवसरण का शिलान्यास समारोह भी इन्हीं के शुभहस्त द्वारा हुआ। पूज्य कानजीस्वामी द्वारा 

प्ररूपित सत्‌ साहित्य का तथा सत्‌ तत्त्व का जल्दी से जल्दी ज्यादा से ज्यादा रूप में प्रचार हो, यह 

आपकी अत्यन्त उग्र जिज्ञासा है, और उसके लिये पूर्ण प्रयत्न में तन, मन व धन से लगे हुये हैं । 

  

  

  

  

  

    

    

  

  

  

  

  

  

 



मई : १९६२ ३१: 
  

श्री बाबूलाल चुन्नीलाल ( फतेपुर-गुजरात )-- 

जो जैनधर्म की प्रभावना में योग्य उत्साही हैं, आत्मार्थी हैं । रथयात्रा में तथा रात्रि-भक्ति में 

आपकी जिनेन्द्र भगवान के प्रति अद्भुत भक्ति और नृत्य सहित धुन देखकर सभी प्रमोद और भक्ति 

रस में झूलते थे । 

श्री दीपचन्दजी सेठीया ( सरदार शहर-राजस्थान )-- 

जो बाईस साल से Yo स्वामी जी के परमभक्त एवं परीक्षा प्रधानी, प्रौढ़ तत्त्त विचारक, 

बैरागी, विशेष धर्म संस्कारवान और सम्यक्‌-भेदज्ञानी आत्मार्थी पुरुष हैं, आत्महित में ही प्रवृत्ति 

और प्रचार के द्वारा समाज में जिनका नाम बहुत ही प्रसिद्धि को पा चुका है । ३५ साल पूर्व मामाजी 

अपना ६० लाख रु० का वारसा देते थे, वैराग्यवश आपने नहीं लिया। आपकी भावना है कि 

स्वामीजी द्वारा जो सर्वज्ञ वीतराग प्रणीत तत्त्वज्ञान का असाधारण प्रकाश व प्रचार हो रहा है, वह 

बहुत वृद्धि पाकर सारे ही देश में फैलता रहे । 

पू० स्वामीजी की आँख के मोतियाबिंदु का ऑपरेशन सफल हुवे, बाद आँख ठीक हो 
चुकी है और प्रथम प्रवचन शुरु होने का समाचार मिलते ही इस खुशी के अवसर पर ज्ञान- प्रचारार्थ 

श्री सेठीयाजी ने तथा अपने नारायण परिवार व अनेक मित्रों द्वार सब मिलाकर ३३७०९ (तेतीस 

हजार सात सौ नौ) रु० श्री दि० जैन स्वाध्याय मंदिर ट्रस्ट को दिया। सेठीया जी ने शरीर की 

अवस्था कमजोर होने पर भी बहुत दूर A Yo स्वामीजी के परिवर्तन दिन चैत्र सुदी १३ पर 

भक्तिवश सोनगढ़ पधारे, इसप्रकार अनेक नवीनता एवं विशेषताओं के साथ उपरोक्त महोत्सव 

आनन्द वउल्साह के साथ मनाया गया | -ब्र० गुलाबचन्द जैन। 

श्री दिगम्बर जिनमंद्रि शिलान्यास विधि महोत्सव 
बम्बई--दादर विभाग में स्थिन कहान नगर सोसायटी द्वारा ता० २०-४-६२ को नये 

जिनमंदिर के लिये शिलान्यास विधि का उत्सव भारी आनन्द पूर्वक मनाया गया | 

सबेरे श्री नेमिनाथ भगवान को रथ में विराजमान करके भव्य रथयात्रा निकाली, रथ में 

भगवान को लेकर बैठे हुये श्री नवनीतलालभाई को देखकर सभी लोग खुशी मना रहे थे । रथयात्रा 

का दृश्य बहुत ही सुन्दर था। 

८.०० बजे जहाँ नये जिनमंदिर का निर्माण होना था, उस प्लाट में भगवान की पूजनादि की 

गई। बाद सबेरे ९ बजे बम्बई के सुप्रसिद्ध, उदार, शान्त धर्मप्रेमी; जो तत्त्वज्ञान में समझदार हैं, 

श्रीमान्‌ सेठ श्री नवनीतलालभाई सी० जवेरी .).7. के शुभहस्त द्वारा शिलान्यास विधि सम्पन्न हुई | 

वातावरण बहुत आनन्ददायक था। 

श्रीमान्‌ सेठ श्री राजकुमारजी साहब (इन्दौर) तथा अनेक प्रमुख व्यक्ति भी उपस्थित थे। 

यथासमय श्री खीमचन्दभाई जेठालाल सेठ ने मांगलिक प्रवचन किया था। श्रीमान 

नवनीतभाई श्री मणीभाई प्रमुख श्री दिगम्बर जैन मुमुश्षु मण्डल तथा श्री चिमनभाई ने भी अपना 

वक्तव्य प्रवचन के रूप में दिया था । 

अपने को ऐसा महान अपूर्व अवसर मिला है; उसकी खुशी में श्रीमान्‌ सेठ नवनीतभाई 

सी० जौहरी ने रु० १५००१) श्री दि० जैन मंदिर को दान में दिया तथा रु० ७५०१) सेठ मणिभाई 

जेठालाल सेठ ने अपने भाईयों की ओर से श्री जिनमंदिर में दिया । बाद अनेक भाई-बहिनों ने बड़े 

उत्साह सहित उदान दिया जिससे सब मिलकर ४४ हजार की रकम एकत्रित हुई । 

इस प्रसंग पर श्री नवनीतभाई जौहरी जे०पी० ने जो बहुत ही नप्र हैं--उन्होंने कहा 

कि--निश्चय सम्यग्दर्शन बिना व्यवहार सम्यक्त्व हो सकता नहीं, सम्यग्दर्शन का स्वरूप समझना 

बहुत जरूरी है। भव के अंत का प्रथम उपाय यही है । मेरी समझ के अनुसार इस काल में, मात्र इस 

भारत में ही नहीं किन्तु सारी दुनियाँ ( अन्य देशों ) में सम्यग्दर्शन का स्वरूप यथार्थतया समझाते हों 

तो पूज्य गुरुदेवश्री कानजी स्वामी ही हैं । ऐसी दृढ़ता से अपना स्पष्ट अभिप्राय आपने व्यक्त किया 

था, और सारे भारत में जिनके प्रभाव द्वारा तत्त्वज्ञान का प्रकाश और प्रवाह विस्तृत हो रहा है, ऐसे 

पूज्य गुरुदेव श्री कानजी स्वामी का आभार माना था। प्रसिद्ध मनोज्ञवक्ता श्री खीमचन्द जेठालाल 

सेठ ने कहा कि-यहाँ श्री महावीर भगवान का भव्य जिनमंदिर निर्माण होनेवाला है, आज 

शुक्रवार है, शुक्र अर्थात्‌ वीर्य, वीर प्रभु का सम्यक्‌ संदेश भी आत्मवीर्य उछालने के लिये है । ऐसे 

वीर प्रभु के वीतराग-विज्ञानमय आत्महितार्थ दिव्य संदेश को ग्रहण करके जिन्होंने अपने 

आत्महित के लिये वीर्य (सम्यक्‌ पुरुषार्थ ) प्रगट करने का अमूल्य उपदेश दिया है, ऐसे श्री गुरुदेव 

का हमारा ऊपर अनंत उपकार है, इत्यादि सुन्दर विवेचन दिया था । 

इसप्रकार सारा ही कार्यक्रम अत्यन्त आनन्द सहित सम्पन्न हुआ | 

—Fo गुलाबचन्द जैन 

  

  

  

  

  

  

  

  

  

  

  

 



अपूर्व अवसर नया प्रकाशन 
(श्रीमद्राजचन्द्रजी कृत एक महान काव्य ) इस पर पूज्य कानजी स्वामी के प्रवचन 

हिन्दी में छप रहे हैं जो शीघ्र ही तैयार हो रहा है । 

* 

श्री समयसार ( परमागम शास्त्र ) 

सुन्दर ढंग से छप रहा है। इस ग्रंथ में गाथाएँ रंगीन स्याही से छप रही हैं । कई मुख्य 
गाथाएँ सुनहरी स्याही से भी छप रही हैं | इस बार का प्रकाशन बढ़िया कीमती कागज पर 

लागत से भी कम मूल्य में सस्ता होगा | जिज्ञासुओं की मांग बहुत होने से निवेदन है कि वे 

धैर्य रखें । -- प्रकाशक 

* 

श्री जैनदर्शन शिक्षण वर्ग 
ग्रीष्मावकाश की छुट्टियों में विद्यार्थययों के लिए सोनगढ़ (सौराष्ट्र) में जैनदर्शन 

शिक्षण वर्ग चालू होगा जो कि मई मास ता० १३-५-६२ से शुरु होकर ता० ३-६-६२ तक 

चालू रहेगा। 

हरेक जिज्ञासु विद्यार्थी तत्त्वज्ञान द्वारा प्रयोजनभूत आत्महित का मार्ग स्पष्टरूप से 

समझ सके, इसलिये जैनदर्शन शिक्षणवर्ग शुरु होगा। जिज्ञासु विद्यार्थी धार्मिक शिक्षण का 

लाभ लेकर छुट्टियों का सदुपयोग करें ऐसी खास प्रार्थना | 

विद्यार्थियों के लिये रहने, जीमने की व्यवस्था संस्था की ओर सेम होगी। आने के 

लिये पत्र द्वारा जवाब मँगवा लेवें । 

सोनगढ़ (सौराष्ट्र)  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 

पंचास्तिकाय ४॥) ज्ञानस्वभाव ज्ञेयस्वभाव २॥) 
नियमसार ५॥) / मोशक्षशास्त्र बड़ी टीका सजिल्द ५) 
मूल में भूल ( नई आवृत्ति ) ।॥|).. सम्यग्दर्शन (तीसरी आवृत्ति). १.८७) 
श्री मुक्तिमार्ग ॥०). छहढाला (नई टीका) ॥ ।-) 
श्री अनुभवप्रकाश I) जेैनतीर्थपूजा पाठ संग्रह 

श्री पंचमेरु आदि पूजासंग्रह I) कपड़े की जिल्‍्द 8 iF) 
समयसार प्रवचन भाग १ SIN) भेदविज्ञानसार २) 
समयसार प्रवचन भाग २ ५॥) . अध्यात्मपास्संग्रह ५) 
समयसार प्रवचन भाग ३ ४॥) समाधितंत्र RE) 
प्रवचनसार ५) . निमित्तनैमित्तिकसंबंध क्या है ? = 
अष्टपाहुड़ ३) ौृ£़स्तोत्रत्रयी ॥) 
मोक्षमार्ग-प्रकाशक की किरणें प्र». १०). लघु जैन सिद्धांत प्रवेशिका = 

द्वितीय भाग २) *आत्मधर्म मासिक लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-३-५-६- 

द्वितीय भाग IK) ७-८-१०-११-१२-१३ वर्ष ३॥।|) 
तृतीय भाग ॥-). शासन प्रभाव = 

जैन बालपोथी D) 

te na का गे आदर 
अतिरिक्त ० जैन स्वाध्याय मंदिर ट्रस्ट [डाकव्यय ] सोनगढ़ (सौराष्टर)             

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

